
Wenet huote scheiden
von der lieben mich,

die ich mit steten triuwen her gemeinet hän?

solhe liebe leiden,

5 des verzihe sich:

ich diene iemer üf den minneclichen wän.

mac diu huote mich ir libes pfenden,

dä habe ich ein tresten bi;

sin kan niemer von ir liebe mich gewenden.

LO twinget si daz eine, so ist daz ander fri,

D ö der sumer komen was,

und die bluomen dur daz gras

wünneclichen sprungen,

aldi die vogele sungen,

LS dar kom ich gegangen

an einen anger langen,

dä ein lüter brunne entspranc:

vor dem walde was sin ganc,

dä diu nahtegale sanc.

20° Uf dem anger stuont ein boum:

dä getroumde mir ein iroum,

ich was zuo dem brunnen

gegangen von der sunnen,

daz diu linde mere

25 den küelen schaten here,

bi dem brunnen ich gesaz,

miner sware ich gar vergaz,

schier entslief ich umbe daz.

Dö bedühte mich zehant,

30 wie mir dienten elliu lant,

wie min sele were

ze himel äne swere,

und wie der lip solte

gebären swie er wolte.

33 dane was mir niender we.

got der waldes, swiez erg6:

scheener troum enwart nie m6&amp;€.

Gerne slief ich iemer di,

van ein unseligiu krä


